
Sú neysluhyggja sem hefur einkennt íslenskt þjóðfélag svo sem 
mörg önnur hefur m.a. leitt af sér óhóflega myndun úrgangs og 
óábyrga afsetningu og þannig höfum gengið stórlega á auðlindir 
jarðarinnar, oft með mjög slæmum afleiðingum sem margar hverjar 
eru óafturkræfar. Þar ber e.t.v. hæst hlýnun jarðar sem við verðum 
með sameiginlegu átaki að snúa við og það verður ekki gert nema 
allir taki þátt. 

Við hjá Íslenska gámafélaginu höfum haft það að leiðarljósi frá 
stofnun fyrirtækisins að hagsmunir umhverfisins og fyrirtækisins 
fara saman og þess vegna tekið því fagnandi þegar leikreglur eru 
hertar í þágu náttúrunnar og viljað vera leiðandi þegar kemur að 
sjálfbærnihugsun.   

Síðastliðin þrjú ár höfum við gefið út samfélagsskýrslu, sem er undanfari 
sjálfbærniskýrslunnar sem við gefum nú út og erum stolt af því að kynna þau verkefni 
sem við höfum verið að vinna að.  Útgáfa sjálfbærniskýrslunnar veitir okkur aðhald í 
okkar vegferð og hvetur okkur til þess að standa okkur enn betur nú en áður.  

Jón Þórir Frantzson, forstjóri Íslenska gámafélagsins

Við hjá Íslenska gámafélaginu viljum gera vel og sýna ábyrgð í verki. Með starfsemi okkar getum 
við haft áhrif á umhverfi, samfélag og efnahag með neikvæðum eða jákvæðum áhrifum á sjálfbæra 
þróun. Sjálfbær þróun vísar til þeirra atriða sem uppfylla þarfir nútímans án þess að skerða getu 
komandi kynslóða til þess að mæta eigin þörfum. Skýrsla sem þessi er góður vettvangur til þess 
að safna saman upplýsingum um starfsemi fyrirtækisins ásamt því að miðla þeim áfram.

Fyrsta samfélagsskýrslan okkar kom út árið 2019 en nú gefum við út í fyrsta skipti sjálfbærniskýrslu 
með vísan í UFS leiðbeiningar NASDAQ. Þessar leiðbeiningar gera fyrirtækjum kleift að skrifa 
eftir ákveðnum ramma og þannig birta áreiðanlegar skýrslur með innihaldsríkum upplýsingum. 
Markmiðið er að veita gagnsæi um hvernig við leggjum okkar af mörkum þegar við stefnum að 
sjálfbærri þróun. 

Spurningar eða athugasemdir varðandi skýrsluna má senda á umhverfissvid@igf.is.

Ávarp forstjóra

Skýrslan

Íslenska gámafélagið ehf. var stofnað árið 1999 og hefur allt frá þeim tíma verið að auka starfsemi 
sína. Starfsemin er fjölbreytt og spannar allt frá almennri sorphirðu, útflutningi á hráefnum, 
flutnings á spilliefnum, flokkun á úrgangi og til verka eins og götusópunar, hálkueyðingar, 
vinnuvélaflutnings sem og sölu á vörum eins og djúpgámum, flokkunarílátum og maíspokum, 
ásamt leigu á vinnuskúrum og þurrsalernum fyrir minni og stærri viðburði. Við veitum almenna 
umhverfisþjónustu um nær allt land og höfum verið leiðandi í að þróa og útfæra flokkunarkerfi fyrir 
almenning, fyrirtæki og sveitarfélög með það að markmiði að draga úr urðun úrgangs og stuðla 
að aukinni endurvinnslu hráefna í takti við hringrásarhagkerfið. Við höfum ávallt lagt mikla áherslu 
á að starfa í sátt við umhverfið og leitað leiða til þess að draga úr umhverfisáhrifum sem verða af 
starfsemi fyrirtækisins. Við veitum fyrirtækjum, stofnunum og sveitarfélögum flokkunarfræðslu og 
ráðgjöf um hvernig hægt er að bæta flokkun til endurvinnslu. Í allri okkar ráðgjöf er leitast við að 
finna lausnir sem hámarka umhverfislegan ávinning. 

Höfuðstöðvar okkar eru við Kalksléttu 1 á Esjumelum á höfuðborgarsvæðinu. Árið 2022 voru aðrar 
starfsstöðvar fyrirtækisins á Reykjanesi, Stykkishólmi, Húsavík, Akureyri, Reyðarfirði og á Selfossi. 
Árið 2022 þjónustuðum við 28 sveitarfélög með almenna sorphirðu ásamt því að þjónusta 
fyrirtæki, stofnanir og heimili um allt land með almenna umhverfisþjónustu. Viðskiptavinir okkar 
skipta því tugum þúsunda. 

Gildi Íslenska gámafélagsins lýsa sýn okkar á þeirri þjónustu sem við viljum veita viðskiptavinum 
okkar og umhverfinu. Gildin eru: Gleði - Áreiðanleiki – Metnaður

Við leggjum áherslu á siðferðisleg gildi í starfseminni og erum meðvituð um að starfsemi okkar 
hefur áhrif á ólíka hagsmunaaðila og samfélagið í heild sinni. 

Við vinnum samkvæmt gæða- og umhverfisstjórnunarkerfi sem uppfyllir kröfur ISO 9001 og 14001. 
Fyrirtækið er með öryggisstefnu, umhverfisstefnu, mannauðs- og jafnréttisstefnu, jafnlaunavottun, 
gæðastefnu og persónuverndarstefnu. Stefnurnar má sjá nánar á heimasíðu okkar. 

Við störfum einnig eftir siðareglum sem taka sérstaklega á þáttum eins og faglegri hegðun, 
öryggis- og umhverfisvitund, meðferð upplýsinga og afhendingu gagna frá fyrirtækinu, ábyrgð 
starfsmanna, ásamt því að veita ramma og leiðsögn við ákvarðanatöku í málum sem koma upp. 
Einnig höfum við sett siðareglur varðandi umhverfismál og mannréttindi til okkar birgja

Fyrirtækið

Stjórnarhættir

Quality
Management

Environmental
Management

ISO 
9001

ISO 
14001

Equal pay
management
system

ÍST 
85:2012

EMS 542753FM 577752 EQ 670312

Íslenska gámafélagið er þjónustufyrirtæki og byggir viðskiptalíkan sitt á umhverfisþjónustu og 
að hámarka verðmæti þess hráefnis sem fyrirtækið sækir til viðskiptavina sinna. Fylgni er á milli 
verðmæti hráefnisins og endurvinnslugildi þess sem þýðir að við fáum meira fyrir hráefni sem við 
náum að koma í betri farveg. 

Árið 2022 var stórt hjá Íslenska gámafélaginu en þá tókum við í notkun nýja flokkunarlínu sem 
fékk nafnið Lína í höfuðið á Línu Langsokki. Með Línu margfaldaðist vinnsluhraðinn og nú flokkar 
Lína um sex tonn á klukkutíma. Lína byrjaði á að flokka blandað endurvinnsluhráefni úr Grænu 
tunnunni, pappír, plastumbúðir og málma, en með nýju samræmdu flokkunarkerfi og sérsöfnuðu 
plasti og pappír mun Lína verða enn sneggri við flokkunina.

Flokkunarlínan er byggð upp þannig að endurvinnsluhráefninu er mokað á færiband sem liggur 
í gegnum vinnuskúr, þar sem annars vegar rusl og hins vegar plastfilma eru handflokkuð frá í 
sitthvort hólfið. Næst kemur sjálfvirk flokkun á bylgjupappa í þriðja hólfið og þar á eftir er segull 
sem seglar frá málma í fjórða hólfið. Eftir það skiptist færibandið í tvennt þar sem smágerðara efni 
flokkast frá. Bæði færiböndin fara svo í gegnum vinnuskúr 2 þar sem plastumbúðir eru flokkaðar 
frá í fimmta hólfið. Pappírinn heldur áfram og endar í tveimur síðustu hólfunum. 

Við erum stór útflutningsaðili og á árinu 2022 fluttum við út 35.741 tonn af úrgangi frá 
okkar viðskiptavinum.  Af þessu magni voru 15.981 tonn af endurvinnsluhráefni og 19.760 
tonn af blönduðum úrgangi í brennslu til orkunýtingar sem annars hefði farið til urðunar. 
Blandaði úrgangurinn er fluttur til Evrópu og er brenndur í hátæknibrennslu og orkan nýtt til 
rafmagnsframleiðslu og til húshitunar þar sem annars hefðu verið notuð kol og olía. Orkan úr 
blandaða úrganginum nýttist 3.505 dönskum heimilum á árinu. 

Starfsemin

Ný flokkunarlína

Útflutningur

Kjarninn í starfsemi ÍGF er starfsfólkið og mikilvægt er að hlúa að því. Við erum stór, fjölbreyttur 
og samheldinn hópur,  og erum staðsett víðsvegar um landið, samtals um 350 einstaklingar frá 15 
löndum. Við viljum að starfsfólkið okkar sé ánægt og árangursdrifið með skýra ábyrgð og góða 
fagþekkingu. 

Við leggjum áherslu á gott vinnuumhverfi og góðan aðbúnað starfsfólks. Við höfum gert 
öryggisreglur og leiðbeiningar skýrari og sýnilegri, til þess að tryggja að starfsfólk sé vel upplýst 
og að það þekki þær reglur sem gilda. Þannig náum við að lágmarka óhöpp á vinnustaðnum.
Starfsfólki er boðið upp á styrki til íþrótta- og tómstundaiðkunar á hverju ári ásamt árlegum 
bólusetningum. Góð andleg heilsa starfsfólks er fyrirtækinu líka mikilvæg og hefur fyrirtækið tekið 
þátt í greiðslum fyrir sálfræðiþjónustu starfsfólks sem gengur í gegnum sálræna erfiðleika. Í dag 
er meiri meðvitund um mikilvægi andlegrar heilsu og áhrif hennar á vinnuframlag, starfsánægju 
og fleira. Ef ekki er hlúð að henni eins og líkamlegri heilsu er hætta á að missa starfsfólk, afköst 
verði minni og það verði minni starfsánægja. 
                                                                                
Starfsmannafélagið okkar, Völundur sér um að bjóða upp á fjölbreytta viðburði. Lagt er upp með 
að starfið nái til sem flestra óháð búsetu, þjóðerni og aldri.

Fólkið

Skipurit Íslenska gámafélagsins

Eitt af helstu markmiðum okkar er að finna lausnir sem lágmarka umhverfisleg áhrif af þeim 
úrgangi sem við söfnum frá viðskiptavinum okkar. Við reynum eftir fremsta megni að koma í 
veg fyrir að umhverfið beri skaða af völdum starfseminnar. Við störfum í samræmi við vottaða 
umhverfisstjórnunarkerfið ISO 14001 og vorum fyrsta úrgangsstjórnunarfyrirtækið á Íslandi til að 
ná þeirri vottun. 

Við leggjum áherslu á að draga úr losun gróðurhúsalofttegunda, og að koma í veg fyrir að spilliefni 
komist í umhverfið. Samhliða því erum við með mikinn metnað um að minnka úrgang til urðunar 
og vorum fyrst á Íslandi til að hefja útflutning á blönduðum úrgangi í brennslu til orkunýtingar árið 
2019. Árið 2022 fluttum við út tæp 20 þúsund tonn af blönduðum úrgangi sem annars hefði farið í 
urðun. Orkan sem fæst úr þessu magni nýtist til að hita og lýsa 3.505 meðal  heimilinum í Danmörku. 
Þessi aðgerð hafði einnig áhrif á umhverfisárangur okkar viðskiptavina á höfuðborgarsvæðinu og 
Suðurlandi, bæði fyrirtækja og sveitarfélaga. 

Við bjóðum viðskiptavinum okkar upp á faglega ráðgjöf í úrgangsmálum, þar sem áhersla er lögð 
á að hámarka umhverfislegan ávinning af meðhöndlun þess úrgangs sem til fellur hjá þeim. 

Úrgangur sem fellur til frá okkar starfsemi er lítill partur af heildarlosun fyrirtækisins, en allur 
blandaður úrgangur sem fellur til frá starfsemi okkar á höfuðborgarsvæðinu og Suðurlandi fer í 
útflutning í orkunýtingu í stað urðunar. Umhverfisstofnun gefur út losunarstuðla fyrir þann úrgang 
sem fer í lokameðhöndlun á Íslandi og gefa því eingöngu út losunarstuðla fyrir urðun og jarðgerð. 
Sá úrgangur sem til féll í okkar starfsemi og á við fyrir losunarbókhald Íslands er því eingöngu 
lífræni úrgangurinn og grófi óflokkaði úrgangurinn.  Við teljum óflokkaða úrganginn allan í 
urðun þó svo að við flokkum hann eins mikið og mögulegt er til að koma því efni sem hæft er til 
endurvinnslu í réttan farveg.

Við stefndum að því að hlutfall flokkaðs úrgangs yrði a.m.k. 70% árið 2022. Markmiðið náðist ekki 
en það var 54%. Við fórum því í fræðsluátak hér innanhúss og gerðum úttekt á flokkuninni sem 
fram fer á Kalksléttu og höldum áfram að vinna að því að ná þessu markmiði. 

Úrgangur frá starfsemi Íslenska gámafélagsins  

    2019  2020  2021  2022
 
Heildarmagn (kg)  39.544 46.839 43.113 27.423
Flokkaður úrgangur 23.899 24.739 28.533 15.143
Óflokkaður úrgangur 15.645 22.100 14.580 12.280
Endurunninn úrgangur 20.243 23.501 27.346 13.549
Urðun      4.096   8.760   1.790       600
 
Flokkunarhlutfall     60%     53%     66%     55%
Endurvinnsluhlutfall    51%     50%     63%     49%

Umhverfið

Úrgangur

Við settum okkur markmið um að draga úr heildareldsneytisnotkun um 4% árið 2022. En þar sem 
þetta var stórt ár fyrir okkur með auknum umsvifum fyrirtækisins þá jókst notkunin um 11%. 

Markmið okkar um aukið hlutfall (a.m.k. 5%) rafmagnsknúinna tækja á móti tækjum sem ganga 
fyrir eldsneyti árið 2022 náðist, en það fór í 5,2%. Hlutfallið árið 2020 var 1,6% og náði 3,6% árið 
2021. Markmiðið er að fjölga rafmagnsruslabílum um einn á ári frá árinu 2024 og skipta út öllum 
fólksbílum sem ganga fyrir jarðefnaeldsneyti yfir í rafmagnsbíla fyrir árið 2030. Með þessari þróun 
stuðlum við jafnt og þétt að minni eldsneytisnotkun.
 
Við stefndum að því að vera komin með 15 rafhleðslustöðvar á höfuðstöðvum okkar í lok ársins 
2022. Það náðist ekki alveg en við náðum þó að setja upp 13 hleðslustöðvar. 

Eldsneytistölur frá tækjum og bílaflota 

   2019  2020  2021  2022

Metan(m³)     35.670 33.198 22.699 28.393
Bensín (l)   27.974 34.262 35.154 36.434
Díselolía (l)         1.426.092     1.459.258      1.494.255     1.592.616
Lituð díselolía (l)     290.710        273.581         236.270         306.356
Lífdísel (l)   32.000   

Orka
   2019  2020  2021  2022

Rafmagn(kWst)   707.366 680.858 619.693 690.536
Kalt vatn(m³)          805         672      1.211      5.112
Heitt vatn(m³)    78.616   62.634    29.289    26.333
  

Eldsneyti og orkunotkun

Á árinu 2022 fjárfestum við fyrir um 500 milljónir í loftslagstengdum innviðum. Við vinnum í takti 
við hringrásarhagkerfið og fjárfestum á árinu í innviðum fyrir betri og skilvirkari meðhöndlun á 
þeim úrgangi sem við söfnum frá viðskiptavinum okkar. 

Til viðbótar við flokkunarlínuna Línu þá fjárfestum við einnig í rafmagnstækjum og settum upp 
fleiri rafhleðslustöðvar fyrir starfsfólk til að geta hlaðið sína einkabíla í vinnunni. 

Við höfum verið í góðu samstarfi við Skógræktarfélag Reykjavíkur frá árinu 2018  og plantað trjám 
á svæði við hliðina á höfuðstöðvum okkar á Esjumelum. Svæðið köllum við Endurvinnsluskóginn 
og alls höfum við plantað um 9.000 plöntum á svæðinu frá 2018. Við plöntuðum um 2.400 trjám 
á árinu 2022 og náðum því markmiði okkar um að planta a.m.k. 1500 plöntum. Þó svo að þetta 
séu ekki kolefniseiningar til talningar þá er þetta mikilvæg aðgerð engu að síður, sérstaklega þar 
sem tilgangurinn er að útbúa útivistarsvæði sem verður notað til að fræða fólk um endurvinnslu 
og hringrásarhagkerfið.

Með okkar störfum viljum við stuðla að heilbrigðu umhverfi, samfélagi og efnahag. 

Eitt af helstu markmiðum okkar er að finna lausnir sem lágmarka umhverfisleg áhrif af þeim 
úrgangi sem við söfnum frá viðskiptavinum okkar. Við viljum halda áfram að vera leiðandi fyrirtæki 
í úrgangsstjórnun og þess vegna höldum við áfram að leggja okkar að mörkum við að koma í veg 
fyrir urðun á úrgangi sem hægt er að koma í betri farveg. 

Við viljum bæta flokkun innan fyrirtækisins og ná hlutfalli flokkaðs úrgangs frá starfseminni yfir 
70%.  Því munum við ná með aukinni fræðslu til okkar starfsfólks.

Við viljum halda losun gróðurhúsalofttegunda af völdum starfsemi okkar í lágmarki. Það gerum 
við með því að minnka notkun á jarðefnaeldsneyti með því að auka fjölda tækja og bíla sem 
ganga fyrir rafmagni. Árið 2030 viljum við vera búin að skipta út öllum fólksbílum fyrirtækisins fyrir 
rafmagnsbíla. Þá erum við líka með markmið um að kaupa einn rafmagnsruslabíl á ári frá árinu 
2024.

Við munum halda áfram, í samvinnu við Skógræktarfélag Reykjavíkur, að planta a.m.k. 1.500 
plöntum á ári í Endurvinnsluskóginn okkar.

Mótvægi

Okkar markmið

Samvinna 
 
Okkur finnst bæði gaman og gefandi að vinna með nýsköpunarfyrirtækjum sem leggja sérstaka 
áherslu á hringrásarhagkerfið. Við héldum áfram samstarfi við Fjölsmiðjuna og sendum til þeirra 
efni sem þurfti auka meðhöndlun, t.d. að taka í sundur og aðskilja hluti úr mismunandi efni til að 
koma því til endurvinnslu. 

Einnig hélt samstarf okkar við fangelsið á Litla Hrauni áfram eins og síðustu ár. Við sendum þangað 
bæði málma og raftæki, sem fangar taka í sundur og flokka frekar. 

Atvinna með stuðningi  

Við viljum skapa jöfn tækifæri fyrir alla. Sem dæmi vinnum við markvisst með Vinnumálastofnun 
og stuðningsfulltrúum við að skapa tækifæri fyrir öryrkja og það með góðum árangri. Árið 2022 
voru 12 einstaklingar með örorku skráðir í starf hjá Íslenska gámafélaginu.  

Við veitum árlega styrki og stuðning til hinna ýmsu málefna. Styrkurinn frá okkur er ýmist í formi 
samstarfs, beinna styrkja eða sem afsláttar á þjónustu og leigu á ílátum. Önnur samfélagsverkefni 
tengjast forvörnum og nýsköpun af ýmsum toga. 

Í yfir 20 ár höfum við árlega veitt styrk til Barnaspítala Hringsins, úr sjóði sem safnast hefur úr söfnun 
á skilagjaldsskyldum umbúðum. Í dósasjóð Íslenska gámafélagsins fara allar þær skilagjaldsskyldu 
flöskur og dósir sem við söfnum, í samstarfi við viðskiptavini okkar, ásamt þeim skilagjaldsskyldu 
umbúðum sem safnast í Grænu tunnuna. Á árinu 2022 styrktum við einnig Mæðrastyrksnefnd, 
Ljósið, Samhjálp og fleiri hjálparsamtök, Skógræktarfélag Íslands, björgunarsveitir, bæjarhátíðir 
og svo hin ýmsu íþrótta- og ungmennafélög. Við leggjum áherslu á að styrkja íþróttastarf í þeim 
sveitarfélögum sem við þjónustum.

Árið 2022 kom upp staða sem bæði fyrirtækið og við starfsfólkið styrktum. Til landsins kom 
fjölskylda frá Úkraínu sem við styrktum saman með peningagjöf, fatnaði og leikföngum. 

Samfélag

Styrkir

vísar Lýsing  2022 

Umhverfisþættir  

U1.  Losun gróðurhúsalofttegunda    
1 Heildarmagn í CO2 ígildum, umfang 1         5.250.517  
2 Heildarmagn í CO2 ígildum, umfang 2                 7.113  
3 Heildarmagn í CO2 ígildum, umfang 3                 1.338  

U2.  Losunarkræfni gróðurhúsalofttegunda   
1 Heildarlosun gróðurhúsalofttegunda miðað við úttaksstærð   701 kg CO2 

ígildi / m.kr  
2 Heildarlosun lofttegunda annarra en gróðurhúsalofttegunda 

miðað við úttaksstærð  ekki mælt 

U3.  Orkunotkun    
1 Heildarmagn beinnar orkunotkunar 690.536 kWst 
2 Heildarmagn óbeinnar orkunotkunar ekki mælt 

U4. Orkukræfni    
1 Bein heildarorkunotkun miðað við úttaksstærð  3.055 kWst / 

starfsmann 

U5. Samsetning orku    
1 Hlutfall orkunotkunar eftir tegund orkuframleiðslu í prósentum  95% jarðefna-

eldsneyti  
5% endurnýjan-
legir orkugjafar  

U6.  Vatnsnotkun   
1 Heildarmagn af vatni sem er notað  31.445m3 
2 Heildarmagn af vatni sem er endurheimt ekki mælt 

U7. Umhverfisstarfsemi    
1 Fylgir fyrirtækið þitt formlegri umhverfisstefnu? Já/Nei Já 
2 Fylgir fyrirtækið þitt tilteknum stefnum fyrir úrgang, vatn, orku, 

og/eða endurvinnslu? Já/Nei Nei 
3 Notast fyrirtækið þitt við viðurkennt orkustjórnunarkerfi? Já/Nei Nei 

U8.  Loftslagseftirlit / stjórn    
1 Hefur stjórn þín eftirlit með og/eða stjórnar loftslagstengdri 

áhættu? Já/Nei Nei 

U9. Loftslagseftirlit / stjórnendur    
1 Hefur æðsta stjórnunarteymi þitt eftirlit með og/eða stjórnar 

loftslagstengdri áhættu? Já/Nei Nei 

U10. Mildun loftslagsáhættu   
1 Heildarfjármagn sem árlega er fjárfest í loftslagstengdum 

innviðum, seiglu og vöruþróun um 500 m.kr 

UFS 
vísar Lýsing  2022 

Félagslegir þættir 

F1. Launahlutfall forstjóra   

1 Hlutfall heildarlaunagreiðslu forstjóra og miðgildis heildarlauna-
greiðslna starfsmanna í fullu starfi 

257% 

2 Er þetta hlutfall sett fram af fyrirtækinu þínu í skýrslugjöf til 
yfirvalda? Já/Nei  

Nei 

F2.  Launamunur kynja   

1 Hlutfall miðgildis launagreiðslna karla og miðgildis launagreiðslna 
kvenna 

-12,40% 

F3.  Starfsmannavelta   

1 Árleg breyting starfsmanna í fullu starfi, í prósentum 28,4% 

2 Árleg breyting starfsmanna í hlutastarfi, í prósentum -12,80% 

3 Árleg breyting verktaka og/eða ráðgjafa, í prósentum ekki mælt 

F4. Kynjajafnrétti   

1 Kynjahlutfall innan fyrirtækisins, í prósentum Kvk 16,3% / Kk 
83,7% 

2 Kynjahlutfall í byrjunarstörfum og næsta starfsmannalagi fyrir ofan, 
í prósentum 

Kvk 15% / Kk 
85% 

3 Kynjahlutfall í störfum í efsta starfsmannalagi og sem 
framkvæmdastjórar, í prósentum 

Kvk 33,3% / Kk 
66,7% 

F5. Hlutfall tímabundinna starfskrafta   

1 Prósenta starfsmanna í hlutastarfi 10,40% 

2 Prósenta þeirra sem eru í verktöku og/eða ráðgjöf ekki mælt 

F6. Aðgerðir gegn mismunun   

1 Fylgir fyrirtækið þitt stefnu er varðar kynferðislegt áreiti og/eða 
jafnrétti? Já/Nei 

Já 

F7. Vinnuslysatíðni   

1 Tíðni slysatengdra atvika miðað við heildartíma vinnuaflsins í 
prósentum 

8% 

F8. Hnattræn heilsa og öryggi   

1 Fylgir fyrirtækið þitt starfstengdri heilsustefnu og/eða hnattrænni 
stefnu um heilsu og öryggi? Já/Nei 

Já 

F9. Barna- og nauðungarvinna   

1 Fylgir fyrirtækið þitt stefnu gegn barna- og /eða nauðungarvinnu? 
Já/Nei 

Nei 

2 Ef já, nær stefnan gegn barna- og/eða nauðungarvinnu einnig til 
birgja og seljenda? Já/Nei  

Nei 

F10. Mannréttindi   

1 Fylgir fyrirtækið þitt mannréttindastefnu? Já/Nei Nei 

2 Ef já, nær mannréttindastefnan einnig til birgja og seljenda? Já/Nei  Nei 

vísar 

Lýsing  2022 

Stjórnarhættir 

S1. Kynjahlutfall í stjórn    

1 Hlutfall kvenna í stjórn í prósentum (samanborið við karla) 33,3% 

2 Hlutfall kvenna í formennsku nefnda í prósentum (samanborið við 
karla) 

Engar nefndir 

S2. Óhæði stjórnar   

1 Bannar fyrirtækið forstjóra að sinna stjórnarformennsku? Já/Nei Já 

2 Hlutfall óháðra stjórnarmanna í prósentum 33,3% 

S3. Kaupaukar   

1 Fá framkvæmdastjórar formlegan kaupauka fyrir að ná árangri á 
sviði sjálfbærni? Já/Nei 

Nei 

S4.  Kjarasamningar   

1 Hlutfall starfsmanna fyrirtækisins í prósentum sem fellur undir 
almenna kjarasamninga 

100% 

S5.  Siðareglur birgja   

1 Ber seljendum þínum eða birgjum að fylgja siðareglum? Já/Nei Já 

2 Ef já, hve hátt hlutfall þinna birgja hafa formlega vottað að þeir 
fylgi siðareglunum, í prósentum? 

0% 

S6. Siðferði og aðgerðir gegn spillingu   

1 Fylgir fyrirtækið þitt stefnu um siðferði og/eða aðgerðum gegn 
spillingu? Já/Nei 

Já 

2 Ef já, hve hátt hlutfall vinnuafls þíns hefur formlega vottað að það 
fylgi stefnunni, í prósentum? 

35% 

S7. Persónuvernd   

1 Fylgir fyrirtækið þitt stefnu um persónuvernd? Já/Nei Já 

2 Hefur fyrirtækið þitt hafist handa við að fylgja GDPR reglum? 
Já/Nei  

Já 

S8. Sjálfbærniskýrsla   

1 Gefur fyrirtækið þitt út sjálfbærniskýrslu? Já/Nei Já 

2 Eru gögn um sjálfbærni að finna í skýrslugjöf til yfirvalda? Já/Nei Já 

S9.  Starfsvenjur við upplýsingagjöf   

1 Veitir fyrirtækið þitt upplýsingar um sjálfbærni til viðurkenndra 
aðila með skipulögðum hætti? Já/Nei 

Já 

2 Leggur fyrirtækið þitt áherslu á tiltekin heimsmarkmið Sameinuðu 
þjóðanna um sjálfbæra þróun (UN SDGs) Já/Nei 

Já 

3 Setur fyrirtækið þitt markmið og gefur skýrslu um framvindu 
heimsmarkmiða SÞ? Já/Nei 

Nei 

S10. Endurskoðun/vottun ytri aðila   

1 Er upplýsingagjöf þín um sjálfbærni árituð eða endurskoðuð af 
þriðja aðila? Já/Nei 

Nei 

 


